
IL-GDID

M ili-1984 °1 hawn il-Kunsill ta’ 1-Akkademja tal-Malti ta hajja
gdida lil din ir-rivista mzejna bis-snin biex tilhaq ahjar il-
ghan taghha b’rizq 1-Ilsien Malti u l-letteratura li Zzzejnu. Dan il-
progress fil-pubblikazzjoni ta’ II-Malti sar I-aktar bit-thabrik kbir tal-
Bord Editorjali li I-membri tieghu kollha regghu gew imwettqa mill-
Kunsill il-gdid ftit wara l-ahhar laqgha generali tal-Ghaqda taghna.
Imma kelma ta’ hajr specjali tixraq lil P. Alfred M. Previ li ghamilha
ta’ Editur fl-ahhar sentejn. Issa jmiss lili, bil-ghajnuna tieghu u tal-
membri l-ohra fil-Bord Editorjali u fil-Kunsill, illi mmexxi ’1 quddiem
Il-Malti.

Hafna qarrejja ilhom zmien twil jafuni b’ismi bhala kittieb u
bhala editur ta’ Problemi ta’ Lium, imma issa kien il-Kunsill stess ta’
I-Akkademja li riedni nkun editur ta’ Il-Malti ftit wara 1i l-laggha
generali recenti hatritni mill-gdid President ta’ I-Akkademja. B’hekk

se titkompla drawwa gadima u sabiha fi hdan l-Akkademja meta ghal
snin twal il-President taghha kien ukoll Editur ta’ JI-Malti.

Il-kotra tal-Maltin u 1-Ghawdxin lil Anton Buttigieg jafuh fuq
kollox bhala poeta, aktar milli bhala kittieb ta’ generu iehor li
jzejjen il-letteratura zaghzugha taghna. Imma hawn hafna li ’1 Anton
Buttigieg jiftakruh ukoll bhala bniedem tal-politika li fl-ahhar snin’
lahaq President tar-Repubblika. Dawn huma zewg karigi li joholqu
paradoss f’Anton Buttigieg: hemm rabta bejniethom imma fl-istess
hin huma differenti ferm minn xulxin. Poeta/prozatur, politiku/
President. Dawn huma erba’ aspetti fil-persuna ta’ Anton Buttigieg,
aspetti li jirrapprezentaw ¢erta komplessita, u forsi wkoll xi paradoss
kif ga semmejna. Imma mhux kull bniedem ghandu maghguna fih
¢erta komplessita u jirrifletti wkoll xi paradoss?

Minn dan il-hjiel hafif li tajna, min hu intelligenti malajr jintebah
kemm ghandu bzonn jistharreg aktar fil-fond u bir-reqqa certi
persunaggi fil-letteratura taghna.

Dan in-numru spec¢jali ta’ 7l-Malti ipprova jwassal dan l-istudju
fug Anton Buttigieg. Ghalhekk ingabar dan il-materjal varjat li ssibu
f’din il-harga. Imma meta wiehed ikun gara dan il-materjal ipprezentat
f’dawn il-pagni, jew xi mkien iehor, min verament japprezza l-figura
ta’ Anton Buttigieg ghandu jogghod attent biex igisu fi zmienu u fi¢-
¢irkostanzi tieghu, mhux jiggudikah fi zmien iehor jew f’¢irkostanzi
ofira barranin ghal Anton Buttigieg. Din hija kwistjoni ta’ gustizzja
naturali i xorta wahda jibqa’ jgawdi d-dritt fundamentali ghaliha
kull min ma ghadux maghna u allura ma jistax jiddefendi ruhu
personalment.

Nittamaw li bil-qgari ta’ dan in-numru spe¢jali johorgu aktar ¢ari
d-dimensjonijiet diversi li jsawru l-personalith ta’ Anton Buttigieg.
Jista’ jkun ukoll li dawn l-istudji migbura bil-hegga u d-dehen tal-
kollaboraturi taghna jwasslu ghal xi studji godda fuq Anton Buttigieg.
Mhux 1i jigri hekk! L-Akkademja tal-Malti tkun ferhana b’dan I-
izvilupp ghax tkun zerghet iz-zerriegha anki jekk ikabbarha haddiehor.
Sadattant ir-rota tal-hajja tissokta ddur, waqt li 1-Akkademja tal-
Malti tifrex harsitha lejn persunaggi ohra fil-firmament letterarju
Malti. . .

Ir-rota tal-hajja Maltija tissokta ddur! Anton Buttigieg zgur li ma
kienx xhih meta ta sehmu bl-akbar hegga biex idawwarha. Aktarx Ii
mhux kulhadd jagbel mieghu dwar id-direzzjoni tad-dawriet li taha u
li hadet, ukoll jekk fehem li jdawwarha ghall-ahjar. Mhux kull bniedem
jithabat biex idawwar il-hajja ghall-ahjar? Nittamaw bil-herqa li kull
bniedem jissokta jdawwar il-hajja tassew ghall-ahjar, mhux semplice-
ment kif jidhirlu hu, imma kif jifhmuha I-kotra tal-bnedmin ta’ rieda
tajba . . . F’din id-direzzjoni timbuttana l-edukazzjoni umanistika li

ha Anton Buttigieg u li fih irfinat sentimenti artisti¢i u sens kbir ta’
ghaqda fost ulied din l-art helwa spe¢jalment f’dak li hu essenzjali
ghal hajjithom flimkien u fis-sliem. Mhux li jkun dejjem hekk!

Fost il-kollaboraturi ta’ dan in-numru spec¢jali fug Anton
Buttigieg ghandhom jissemmew b’mod spec¢jali l-mexxejja tal-Mid-
Med Bank Ltd. Dawn issuktaw tradizzjoni kulturali qadima ghax
ghogobhom jissussidjaw b’generozita kbira dan in-numru li seta’
johrog akbar u isbah mis-soltu. I1-Mid-Med Bank Ltd. tana xhieda ta’
kollaborazzjoni tassew siewja bejn ghaqda kulturali u impriza
kummercjali ghall-gid ta’ Lsienna.

